
Nagħti l-kunsens tiegħi.

(L.S.) GEORGE VELLA
President

9 ta’ Ġunju, 2023

ATT Nru XIX tal-2023

ATT sabiex ikompli jemenda l-Kodiċi Kriminali, Kap. 9.

IL-PRESIDENT, bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħareġ b’liġi dan
li ġej:- 

Titolu fil-qosor.

Kap. 9.

1. It-titolu fil-qosor ta’ dan l-Att hu l-Att tal-2023 li jemenda l-
Kodiċi Kriminali (Emenda Nru 2) u dan l-Att għandu jinqara u
jinftiehem ħaġa waħda mal-Kodiċi Kriminali, hawn iżjed ’il quddiem
imsejjaħ "il-Kodiċi".

Emenda tal-
artikolu 546 tal-
Kodiċi.

2. Minnufih wara s-subartikolu (3) tal-artikolu 546 tal-Kodiċi

għandu jiġi miżjud dan is-subartikolu ġdid li ġej:

Emenda tal-
artikolu 699A 
tal-Kodiċi. 

3. (1) Fl-artikolu 699A tal-Kodiċi minnufih wara l-kliem "u
mhux bi trasferiment fiżiku" għandhom jiġu miżjuda l-kliem "jew
meta ssir bi trasferiment fiżiku minflok bil-mezzi elettroniċi". 

Kap. 424.

"(3A) (a) Meta r-reat li għandu jiġi investigat ikun
jinkludi fl-elementi fattwali ewlenin tiegħu materji
relatati mas-saħħa u s-sigurtà fuq il-post tax-xoghol bħal
fil-każ ta’ omiċidju involontarju jew ħsara involontarja
fuq il-persuna li tirriżulta minn fatt li jkun ġara fuq post
tax-xogħol u li jkunu tali li jintitolaw lill-Awtorità għas-
Saħħa u s-Sigurtà fuq il-Post tax-Xogħol twettaq
investigazzjoni skont il-paragrafu (f) tas-subartikolu (2)
tal-artikolu 9 tal-Att dwar l-Awtorità għas-Saħħa u s-
Sigurtà fuq il-Post tax-Xogħol, il-Maġistrat għandu
malajr kemm jista’ jkun javża lill-Awtorità bl-aċċess u
għandu jippermetti lill-imsemmija Awtorità li tipparteċipa
billi tiddelega mhux aktar minn żewġ (2) uffiċjali tagħha
biex ikunu preżenti waqt l-aċċess fuq il-post u waqt is-
smigħ tax-xhieda jekk u kif jista’ jiġi deċiż mill-Maġistrat,
u, jew wara li l-Maġistrat iwettaq l-aċċess fuq il-post,
jaċċedu kif meħtieġ fuq il-post wara li jgħarrfu lill-
Maġistrat. Jekk jiġu hekk mitluba mill-Maġistrat l-uffiċjali
għandhom jippreżentaw rapport għall-konsiderazzjoni tal-
Maġistrat li għandu jkun jifforma parti mill-proċess verbal
tal-aċċess.

(b) Kull uffiċjal tal-Awtorità għas-Saħħa u s-Sigurtà
fuq il-Post tax-Xogħol li jipparteċipa fl-aċċess skont il-
paragrafu (a) għandu jimxi biss mad-direzzjoni tal-
Maġistrat dwar l-eżekuzzjoni tal-funzjonijiet tiegħu fl-
aċċess u għandu jkun marbut bl-obbligu tal-kunfidenzjalità
bl-istess mod kif huma hekk marbuta l-persuni li jassistu
lill-Maġistrat fl-aċċess.

(ċ) F’dan is-subartikolu:

Kap. 424.

"Awtorità għas-Saħħa u s-Sigurtà fuq il-Post
tax-Xogħol" jew "Awtorità" tfisser l-Awtorità għas-
Saħħa u s-Sigurtà fuq il-Post tax-Xogħol imwaqqfa
bl-artikolu 8 tal-Att dwar l-Awtorità għas-Saħħa u s-
Sigurtà fuq il-Post tax-Xogħol"; u

Kap. 424.

"post tax-xogħol" u "uffiċjal" ifissru l-istess
bħat-tifsiriet mogħtija lilhom fl-Att dwar l-Awtorità
għas-Saħħa u s-Sigurtà fuq il-Post tax-Xogħol.".

Dispożizzjoni 
transitorja u 
applikabbiltà. 

(2) Id-dispożizzjoni tal-artikolu 699A tal-Kodiċi, kif emendat,
għandha titqies li daħlet fis-seħħ fit-28 ta’ Frar 2023 u l-imsemmi
artikolu għandu japplika għall-proċeduri kollha quddiem qrati tal-
ġudikatura kriminali. 

Mgħoddi mill-Kamra tad-Deputati fis-Seduta Nru 130 tal-5 ta’
Ġunju, 2023.

ANĠLU FARRUGIA
Speaker

RAYMOND SCICLUNA
Skrivan tal-Kamra tad-Deputati

